
 ۲۶/۰۷/۲۰۲۵         علامه رشاد بابا  سنیمی: مرحوم اکادکوالیل

 د پاني پت قهرمان 
 لوی احمد شاه بابا 
 د خلکو په نظر کې 

 اکاډمیسین رشاد 
 ۱۳۷۰کابل 

 ( برخه شتمهیو هواو)
 

 

 ؟اروپایان څه وایي
د کتاب په دغه برخه کې زه غواړم د لوی احمد شاه بابا د شخصیت په باب د ختیځ پوهانو نظریې راټولې کړم. ددې بحث  

( چې د 1په نظریه کوم ځکه چې زموږ د اوسنیو معلوماتو له مخې دی لومړنی انگریز دئ )    George Fosterپیل د  

ع( افغانستان ته راغلی او زموږ د ملک په باب یې ډېـر معلومات    ۱۷۸۳هـ.ق. )  ۱۱۹۷گرجي سوداگر په جامه کې په  

 ترلاسه کړي دي. 

 جارج فاسټر په خپله سفر نامه کې چې

A journey from Bengal to England 

 نومـېـږي د لوی احمد شاه بابا په باب داسې لیکلي دی : 

»احمد شاه له مذهبه سره ډېـره مینه درلوده خو متعصب نه ؤ، ددغه وسیع النظره پاچا په قلمرو کې هندوان، عیسایان او  

یهودان خپل مذهبي دودونه په خورا آزادۍ تر سره کوي. د افغانستان سوداگري د هندوانو په لاس کې ده. هغه عیسویان  

کړل اوس په کابل کې اوسي. هندوان، یهودان او عیسایان په افغانستان کې  چې افشار نادر د ایران له شماله څخه فراره  

 ( 2ډېر هوسا او خوندي ژوند لري. )

 

ع مړ( د لوی احمد شاه بابا تر مرگ )په شمسي    ۱۸۵۹سکاټلیندی )   Mountstuart Elphinstone انگریز ختیځ پوه

هـ. ق.( پـېـښور   ۱۲۲۴محرم،    ۱۰ع کال د فبرورۍ د میاشتې په پنځه ویشتمه )۱۸۰۹حساب( اووه دېـرش کاله وروسته د  

 
جیورج فاستر د ایست ایندیا کمپني آف برتانیا نوکر ؤ، له کلکتې څځه د کشمیر پر لارې پـېـښـور ته راغلی دئ، د کابل، کندهار او   -  1

 هرات له لارې فارس ته تللی او د بحیرۀ کسپین پر لارې یې ځان لندن ته رسولی دئ. 
ددغه بیان انگریزي متن زما سره نه ؤ، ارواښاد غلام جیلاني جلالي د »نامـۀ احمد شاه بابا به نام مصطفی ثالث عثماني« په تعلیقاتو   -  2

 مخ( کې دغه مطلب راوړی او ما له هغه ځایه پښتو کړی دئ.   ۱۴۵)

ته راغلی دئ. دی د شاه شجاع سدوزي دربار ته د ایست ایندیا کمپني له خوا د لومړي ایلچي په توگه را استول سوی ؤ،  

 ده د پـښــتـنو او افغانستان په باب معلومات په یوه کتاب کې راټول کړي دي چې :  

An Account of the Kingdom of Cabul and its dependencies in Persia, Tatary and India  

 

 نومـېـږي. په دغه کتاب کې نوموړي الفنستن زموږ د لوی احمد شاه بابا د شخصیت په باب داسې لیکلي دي : 

  

The character of Ahmad Shah appears to have been admirably suited to the situation 

in which he was ….. 

His military courage and activity are spoken of with admiration both by his own 

subjects and the nations with whom he was engaged either in wars or alliances. He seems to 

have been naturally disposed to mildness and clemency, and though it is impossible to acquire 

sovereign power, and perhaps Asia, to maintain it without crimes yet the memoir of no 

eastern prince is stained with fewer acts of cruelty and injustice.  

In personal character he seems to have been cheerful, affable, and good natured. He 

maintained considerable dignity on state occasions, but at other times his manners were plain 

and familiar.  

 ترجمه : 

 په کومو شرایطو کې چې احمد شاه واقع ؤ، د احمد شاه خوی و خصلت د هغو شرایطو سره ډېـر موزون ؤ...... 

دده خپل رعیت او هغو ملتونو چې له ده سره یې جنگونه یا معاهدې کړې وې، ټول دده زړورتیا او نظامي فعالیت ستایي.  

داسې ښکاري چې دده طبعیت نرمۍ او زړه سوۍ ته مایل ؤ، که څه هم د پاچاهي قدرت لاس ته راوستل او په آسیا کې د 

 شاه پر لمن د ظلم ټپلي تر هر شرقي پاچا لږ دي. هغه ساتل بې ظلمه ممکن نه دي خو بیا هم د احمد 

د احمد شاه شخصي خوی و خصلت بشاش او له مینې ډک ؤ، دی د ښه طبیعت خاوند ؤ، ده په رسمي مواقعو کې خپل  

 (3وقار او تکمین په ښه توگه ساته، خو په غیر رسمي وختو کې به د اولس سره دده سلوک ډېر ساده او مخلصانه ؤ. )

 نوموړی مانسټوراټ الفنسټون په خپل دغه کتاب کې د احمد شاه غازي په باب دا هم لیکلي دي :  

 ترجمه : 

 ( 4که چیرې کوم آسیایي پاچا د خپل ملک په خلکو کې د مننې حق ولري هغه احمد شاه دئ. ) 

 

ع کال په  ۱۸۵۸په فرانسوي ژبه د پـښـتـنو تأریخ کښلی دئ. ددغه تأریخ انگریزي ترجمه چې په     J.P. Ferrierفریر  

نومـېـږي؛ په دغه انگریزي ترجمه کې یې د لوی احمد شاه بابا    History of the Afghans لندن کې چاپ سوې ده چې 

 د شخصیت په باب داسې لیکلي دي :  

 

 
 مخ  ۴۴۱، دراني احمد شاه ۱۳۶مخ او د پـښـتنو تأریخ لومړی ټوک  ۲۶۷و. گ. د کابل د سلطنت بیان دوهم ټوک  - 3
 مخ ۱۱۹و. گ. د کابل د سلطنت بیان دوهم ټوک  - 4

His reign was remarkable forth good which he spread around him and his generosity 

and simple and modest demeanor in the midst of the courtly pomp made him Loved by all who 

approached his person, he was easy access and administered justice upon the most equitable 

principles without a harsh word even to those who deserved it. He was conciliating persuasive 

and no one even complained the judgment that he gave.  

 ترجمه : 

ډېـرې وې؛ په شاهي شان و شوکت کې د احمد  د احمد شاه زمانه په دې شهرت لري چې په ملک کې خوشالي او ښـېـگڼې  

شاه ساده )بې تکلفه( وضعې په ډېرو زړونو کې دده مینه پیدا کړې وه، خلک دده حضور ته د عرض و داد له پاره په ډېره  

، دده عدالت منصفانه ؤ، له هغه چا سره هم تندې او ترخې خبرې نه کولې چې د قهر او ترټـنې   آسانۍ رسـېـدلای سوای

 (5وړ به ؤ، ده له هر چا سره په مینه خبرې کولې، هیڅ څوک دده له فیصلې څخه ناراضه نه وو. )

ذی الحجه    ۱۹ع کال د آگست پر لسمه )۱۸۵۷هـ. ق( د    ۱۳۱۳  –   ۱۲۳۶ع( )  -۱۸۹۵  –  ۱۸۲۰جرمني فریدریک انگلز )

ع کال د نیو امریکن انسایلکو پیدیا په لومړي ټوک کې  ۱۸۵۸هـ. ق( د افغانستان په باب یو مضمون  لیکلی او په   ۱۲۷۳

باب یې  خپور سوی دئ، ددغه مضمون پاړسي ترجمه جنرال گل آقا کړېده، په دغه ترجمه کې د لوی احمد شاه بابا په  

 داسې لیکلي دي :  

 

» سلطنت قلمرو احمد شاه از خراسان تا ډهلي امتداد یافته بود، با زور حتی کشور مرهته ها را به آشتی واداشت، این  

  – مصروفیت های بزرگ نظامی مانع آن نه شد که او به انکشاف و رونق دادن صلح آمیز یک تعداد هنر ها توجه ننماید  

 (6ع وفات یافت.« ) ۱۷۷۵او به مثابـۀ شاعر و مؤرخ شهرت بزرگی کمایی کرد و در 

 مخ( کې دغه مطلب داسې راوړی دئ :  ۴۸۰ملي غلام محـمد غبار په افغانستان در مسیر تأریخ )پر

»از خراسان تا دهلي زیر فرمان او )احمد شاه( بود، معهذا از روش صلح آمیز عاری نبود، او یک شاعر و مؤرخ هم 

 بود.«

 کرنیل میلسن د پـښـتـنو د تأریخ په باب یو کتاب لیکلی دئ چې : 

 

History of Afghanistan 

From the earliest period to outbreak 

Of the war of 1878 

 

 مخ( کې د لوی احمد شاه بابا په باب داسې کښلي دي :  ۲۷۷نومـېـږي، ده پخپل دغه کتاب ) 

 

Above all he (Ahmad Shah) endeavored to impress upon every act the stamp of 

nationality.  He was king to extend Afghan authority to found an Afghan nationality and spread 

 
 مخ ۱۶۱مخ، ننگیالي پښتانه  ۱۳۱و. گ. د پـښـتـنو تأریخ ، لومړی ټوک  -  5
ع د جون په  ۱۷۷۲ع لیکلی دئ سهي نه دئ.  لوی احمدشاه بابا د ۱۷۷۵مخ د لوی احمد شاه بابا د مرگ کال چې  ۷و . گ . افغانستان -  6

هـ. ق( کال د رجب   ۱۱۸۶هـ. ق( زموږ په ځینو کتابونو کې د لوی احمد شاه بابا د مرگ تأریخ ) ۱۱۸۶ربیع الاول  ۲دریمه ورځ مړ دئ )
 هم سهي نه ده.  شلمه ښوول سوې ده

Afghan ideas. In all his dealing with the tribes it was to this spirit that he appealed, and it was 

this appeal that assured his success.  

 ترجمه:

د احمد شاه تر ټولو زیات کوشش دا ؤ چې خپل هر کار ته د قامولۍ رنگ ورکړي. ده به ویل زه ددې له پاره پاچا سوی  

یم چې افغان قدرت زیات او پراخ کړم، افغاني ملیت جوړ کړم او ددوی دود دستور رواج کړم. احمد شاه به تل د قومیت  

 (7ه دغه امله به دوی تل دده ملاتړ کاوه. ) په نامه د ځان د ملاتړ لپاره قبیلې رابللې او ل 

 مخ کې کښلي دي :  ۲۹۲نوموړي کرنیل میلسن د خپل تأریخ په 

The chief merit to be ascribed to Ahmad Shah is undoubtedly the consolidation of 

Afghan tribes. He made them a nation.  

 ترجمه: 

 (8بی شکه د احمد شاه ستر لیاقت دا ؤ چې پښتانه قومونه یې متحد کړل او له دوی څخه یې یو ملت جوړ کړ. ) 

Sir Olaf Cairo    هـ.    ۱۳۶۰ع کال د نوامبر په وروستۍ هفته )قوس  ۱۹۸۱، زموږ د زمانې یو انگریز مؤلف ؤ چې د

په لندن    ۱۹۵۸او    ۱۹۵۴په نومونو دي په     The Pathansاو    Soviet Empire(. ده دوه کتابه چې د  9ش( کې ومړ ) 

مخ(  کې د غازي احمد شاه بابا رحمة الله علیه د شخصیت   ۲۵۹) The Pathansکې چاپ سوي دي، ما لیدلي دي. ده په 

 په باب داسې کښلي دي :  

 

Ahmad Shah (10) had a bold and commanding turn of natural genius. He was an 

adept in the difficult art of the management of men and tribes. Man of war indeed he 

was, but one disposed by nature to mildness and clemency, and prone to policies of 

conciliation, where the way lay open. He was a King who never lost the common touch 

with his Durrani and Ghalji counselors. 

 ترجمه : 

احمد شاه زړور سړی ؤ، د مشرتابه له پاره یې فطري نبوغ درلود. د خلکو او د قبیلو په مشکل فن کې استاد ؤ، دی واقعاً  

د جنگ سړی ؤ خو په طبیعت کې یې زړه سوی او نرمي پرته وه، تر کومه ځایه چې به کیدای سوای ده د روغې او  

 رانو او غلجو مشاورینو سره یې رابطه هـېـڅکله پرې نه ښووه.  جوړې سیاست پرمخ بیوه. دی هغسې پاچا ؤ چې د خپلو د  

د پر وطن او ملت میَن غازي ستر ټولواک لوی احمد شاه بابا ښـېـگڼې دومره ډېرې دي چې راټولوونکی یې مجبوریږې 

 ووایي :

 
 مخ  ۱۳۲و. گ. د پـښـتنو تأریخ لومړی ټوک  - 7
 مخ  ۱۳۳و. گ. د پـښـتنو تأریخ لومړی ټوک  - 8
سر اولف کیرو دیرش کاله په هندوستان کې تـېـر کړي دي؛ دی ډېـره موده د محکوم هندوستان د وزارت خارجه سکرتري ؤ، بیا په   -  9

 پـېـښور کې د پیرنگیانو تر ټولو وروستی گورنر سو. 
کیرو عادت لري چې زموږ له ستر ټولواک سره »شاه« نه لیکي، ده به ښایي انگریزیت مأبي اجازه نه ورکوله له شهنشاه سره چې د   -  10

 پاني پت قهرمان دی د »شاه« لقب ولیکي.

 دامان نگهِ تــنگ و گل ِ حســن ِ تو بســیـار

 گلـــچــیـن تــو از تــنگی دامـان گــله دارد 

